
MOPATRIAREKA ABRAHAMA

 Buka ea Genese hape, khaolo ea 22, ho qala ka temana ea
15, ’me re lebeletse joale ho bua metsotso e ’maloa feela le

ho qala tšebeletso. Genese 22, ho qala ka temana ea 15.
Eaba lengeloi la MORENA le hoeletsa Abrahama la

bobeli le le leholimong,
La re, Ke hlapantse ka ’na, ho bolela MORENA, hobane

u entse ntho ena, ’me ha u a ka ua hanela mora oa hau,
ea mong feela:
Ho u hlohonolofatseng, ke tla u hlohonolofatsa, ke

atise peo ea hau joaloka linaleli tsa leholimo, le joaloka
mahlabathe le lebopong a leoatle; ’me peo ea hao e tla
rua likhoro tsa sera sa eona;
Lichaba tsohle tsa lefatše li tla itlhohonolofatsa

lelokong la hao; ka baka la hobane u mametse lentsoe
la ka.

2 Ke tšepiso e kakang, ka baka la kutlo! Kutlo ke seo Molimo
o se batlang. Ho itsoe, “Kutlo e molemo ho feta sehlabelo.”
Ho utloa Morena ho molemo ho feta sehlabelo sefe seo u ka se
hlahisang.
3 Joale re tobane le temana e kholo, bosiung bona,
Mopatriareka Abrahama, ea bitsitsoeng “ntata Tumelo,” hobane
Molimo o mo baletse ho rua lefatše, Peo ea hae. ’Me rona ka
Abrahama, ha re shoele ka ho Kreste, re fetoha Peo ea Abrahama
le majalefa ’moho le Eena ka pallo.
4 Joale, Abrahama e ne e le monna oa tloaelo feela, e se ntho
e ikhethang. Molimo ha o a ’mitsa, ho latela rekoto ea rona, ho
fihlela a le lilemo tse mashome a supileng a metso e mehlano.
Mohatsae, e beng e le khaitseli ea hae, a le lilemo tse mashome
a tšeletseng a metso e mehlano mohlang oo, e ka ba ba phetse
’moho esale bacha. ’Me e ne e le nyopa, a se na bana. Molimo
oa memela karohano ka botlalo, ho ikarola lefatšeng lohle, le
ho batho bohle ba hae, le ho tsoa ho bohle ba leloko la hae. A
tlameha ho etsa ntho e ikhethang.
5 ’Me haMolimo o u lebella ho etsa ntho e ikhethang, Omemela
karohano ka botlalo pelaelong efe. U tlameha ho finyella kutlo
e tletseng, ho mamela seo A se bolelang. Molimo o a e batla. U
ke ke ua e sebetsa kahosele. ’Me, joale, kamehla O beha mohlala,
’me oo e ne e le mohlala oa Oona, oa karohano e iphotlileng hole
le lelapa la habo lohle, bohle ba leloko la hae, le joalo-joalo, ho
tsamaea bophelo bo arohaneng hoMolimo.
6 Lilemo tsa feta, ho sa etsahale letho, empa Abrahama a
tiisetsa. Ha a ka a tepella. “A se ke a sisinyeha litšepisong tsa

Molimo ka ho se lumele, empa o ne a le matla, a ntse a rorisa
Molimo.”
7 Selemo le selemo, ha e ntse e feta, ntle le pelaelo ba banyatsi
ba bangata ba feta ba re, “Abrahama, ntata lichaba, u na le bana
ba bakae joale?” Seo ha se a mo sisinya. Ho se ngoana, ’me Sara
a tlotse nako ea bophelo, ea ho tsoala bana, ehlile, ka nqane ho
menopause, empa leha ho le joalo Abrahama o lumetse Molimo
ka ho tšoana feela. A etsetsa lesea lihlophiso, hobane o tsebile a
bile a kholisehile ka botlalo hoba Molimo o ke ke oa tšepisa se O
seng boholo bo lekanang ho se tšehetsa.
8 Peo ea Oona e lokela ho nahana hona hoo. Ho sa tsotellehe e
bonahala e se ea sebele hakae, kelellong ea tlhaho e bonahala e
sa bape le tlhaho ha kae, koana Molimo o ke ke oa tšepisa seo
O seng boholo bo lekaneng ho se hlokomela. Re lumela hona
hoo kajeno. Peo ka ’ngoe ea ’nete ea Abrahama e lumela hona
hoo. Ho sa tsotelehe maemo ke afe, re bokelletse tsebo e kae,
ho etsahetse lintho tse ngata ha kae, ha se a tlhaho hakakang
kelellong ea tlhaho, ke bothoto bo bo kakang, ke rialo, kelellong
ea tlhaho, ha e etse phapang. Ha Molimo o fela o itsalo, ke eona.
’Me Peo ea Abrahama e theiloe holim’a HORIALOMORENA.Ho
lutse joalo.
9 Re a fumana, mohla lilemo tse mashome a mabeli a metso e
mehlano hamorao, ho se bana. ’Me koana Molimo oa tšepeha ho
boloka pallo ea Oona ho Abrahama, hoba Abrahama o lumetse
Molimo.Moshanyana o tlile temeng, Isaaka emonyenyane.
10 Hoba Isaaka e monyenyane a fihle temeng, re fihlela Molimo
o mo fetisa hlahlobong habeli. Oa re, “Ngoana enoa…” Hoba
joale a fihlele lilemo li ka ba lekholo le leshome le metso e
mehlano, kapa mashome a mabeli, Abrahama o ne a le joalo. Oa
re, “Ke rata ha u nka sena, mora oa hao ea mong, o mo nyolele
thabeng eo Ke tla u supisa eona, ’me teng o mo nyehele, holim’a
thaba ena, e le sehlabelo.” Ka mantsoe a mang, ho senya bopaki
bohle bo kileng ba re tšepiso e ka phethahala. Hoo ho tlosa lintho
tsohle tsa tlhaho.
11 ’Me Abrahama a re, “Ke mo filoea le joaloka ea tsoang
bafung. ’Me ke khotsoe ruri hobaOmatla homo tsosa bafung.”
12 Bao ke batho joale Peo ea Abrahama, hobane O re tsositse
bafung. Re ne re shoele sebeng le litšitong. ’Me Eo Ea ea bileng
bokhoni ho fetola monahano oa ka, ho fetola mehopolo ea ka, ho
fetola tlhaho ea ka, ho mphetola kahohle, O bokhoni ho etsa ho
O khahlisang. Sohle seo O se buang, ke se lumela e le ’Nete, ’me
Peo ea Abrahama eohle e lumela hona hoo.
13 Abrahama, ha a ka a hloka kutlo ho Molimo, a nka
moshanyana. ’Me hoseng hona, a bolella bahlanka, “Emang
mona le limulete. ’Na le mora re tla ea rapela, ’na le eena re ntoo
khutla.” Oh, e be o tla e khona joang? Athe o nyolohela tlhōrōng
ea thaba, ho tlosa bophelo ba mora oa hae, koana o re, “’Ngoana,

’na le ngoana re tla khutla.” O tsebile ntho e ne e tlameha ho
hlaha. Feela a sa tsebe kamooMolimo o tla e phethisa; ha se potso
ea hae eo. O a tsebaMolimo o e tšepisitse.
14 Ke phetho seo re tsotellang ho se tseba, Molimo o e tšepisitse!
E tla khona joang? Ha ke khone ho u bolella. Empa Molimo o
itsalo! O tla romela Jesu Kreste, khetlo labobeli, O tla tla ka
sebopeho sa nama. O tla tseka ba Hae ka Sebele. Ho tla thoasa
lilemo tse sekete, puso ea lilemo tse sekete lefatšeng lena, le Eena,
le balopolloa. O se tšepisitse, ’me re emetse hora eo ho fihla.
15 O tšepisitse ho phekola bakuli, ho tsosa bafu, ho leleka
matemona. O tšepisitse ho e etsa. Ke oa maobane, kajeno, le ka
mehla. Joang? Ha ke tsebe. O tšepisitse ho e etsa! Re a e lumela;
ke phetho. Motho ha a lumela Molimo, o lumela tsohle tseo O li
bolelang.
16 Le Abrahama o lumetse Molimo joalo. Joale o kōptjoa
ho senya bopaki bohle bo tlalehang tšepiso ea Oona e tla
hlokomeloa, empa o ne a khotsoe hobaMolimo o ka e phethisa.
17 Joale, ha O a etsa tšepiso e kholo ena feela, O e etselitse le
Peo ea hae, hape. ’Me erekaha Abrahama a ne a tšepehile, le ho
boloka e—e Lentsoe la Molimo leo Molimo o mo baletseng lona,
le ho tseba Molimo o ka tsosa ngoana enoa. A se ke a qenehela
ngoana oa hae; empa (Molimo) ebile papiso ea Molimo o fanang
ka Mora oa Oona, ehlile; ha a ntse a roalla patsi thabeng, le
ntho tse joalo; joalokaha Kreste hamorao A ile jara aletare ea
sehlabelo sa Hae ka Sebele, ho nyoloha leralla, ho ea moo A
thakhisitsoeng.
18 Re lemoha tlebakeng lena, ka ho etsa sena, ho khahlile
Molimo haholo ho bona Abrahama a Mo ratile kaholim’a tsohle
lefatšeng, esita le mora ea mong ho eena. A Mo rata holim’a tseo
mang a ka li bolelang, kapa mang a se etsa, a ’na a rata Molimo
ho lekaang o lumela Lentsoe la Oona.
19 Peō eohle ea Abrahama e lumela Molimo joalo. Ba lumela
Molimo. ’Me re tseba ho khahlile Molimo hakaale O bileng
oa re, “Peō ea hao e tla rua likhoro tsa sera sa eona. Peō ea
hao e tla rua likhoro tsa sera sa eona.” Hopolang, hoo ke HO
RIALO MORENA. Peō ea Abrahama e lumela seo. Ha u le Peo
ea makhonthe ea Abrahama, tumelo eo Abrahama a bileng le
eona ho Molimo, e ka ho uena. ’Me u a lumela, seo Molimo o se
boletseng, Molimo o boloka pallo ea Oona.
20 ’Me O e buile, joale hopolang, O etselitse Abrahama pallo
ena hoba O mo fetise hlahlobong. Peo ea Abrahama e tlameha
ho lekoa pele, ho bona haeba ba hlile ba lumela Lentsoe ka ’nete.
Hopolang, mokhoa o leng a khonne ho boloka pallo ea Molimo,
hoba o lumetse pallo ea Molimo, a fetisoa tekong ho bona haeba
a tla E lumela kapa che.
21 Re fetisoa hlahlobong eona eo. Peo ea Abrahama, kajeno, e
fetisoa hlahlobong eo. Ana re tla nka Lentsoe la Molimo, kapa

ho nka seo motho a se buileng ka Lona? Na re tla nka tumeloa
e entsoeng ke mokhatlo oa mofuta, le ho e amohela, kapa ho
nka seo Molimo o se boletseng? Efela ha Lentsoe la Molimo le
lokile, re lumela Lentsoe la Molimo, ho sa tsotelehe ntho efe.
Polelo ea motho e be leshano, ea Molimo ke ’Nete. Peo ea sebele
ea Abrahama! Empa pele u ka fetoha Peo eo ea ’nete, u loketse
ho fetisoa tekong, joaloka Abrahama, ka sebele. Ha O a tšepisa
Abrahama feela, empa Peō ea hae e rua likhoro tsa lira tsa eona.
Oh, khili!
22 Nahanang feela, mopatriareka o ne a khotsoe ruri ho eona,
tekong ea hae ea pallo ea Lentsoe la Molimo, e ne e lokile. Ho sa
tsotelehe maemo a joang, a lumela Lentse le lokile. Abrahama,
mopatriareka e moholo, ha a ka sisinyeha tumelong, mohla a tla
fetisoa nakong ea teko. O lumela hoba Molimo o ka mo tsosa
bafung. O e lumetse, hoba Molimo o kile oa tšepisa. ’Me Molimo
ha o entse pallo e reng e tla ba “ntat’a lichaba,” o e lumetse
joalo. Ha a tseba kamoo e tla etsahala. Eitse ha lesea le fihla,
hoba a tšepe, lilemo tse mashome a mabeli a metso e mehlano, a
nto koptjoa ho timetsa lesea, o tsebile hoba tšepiso ea Molimo ke
’nete, a nehela mora oa hae.
23 Peo ea Hae, ka ho tšoana! Pallo ea Molimo ke tiiso, ho bao e
leng Peo ea Abrahama. Pallo ke tiiso, paki e tekennoeng. ’Me ha
re lumela Lentsoe ka leng la tšepiso, ke moo fuoa tiiso e fuoang
rona, ho thasisetsa tšepiso ka eona. Le a bona, haeba re—haeba
rona, re leng Peo ea Abrahama, re fetisoa tekong haeba re tla
lumela Bibele, kapa che. Bibele ke Lentsoe la Molimo, hobane
KeMolimo. ’Me hoba u fetisoe tekong, ho lumela.
24 Ha ba bang ba bona ba re, “Matsatsi a mehlolo a fetile.” Ha
u amohela seo, se khahlano le Lentsoe.
25 Ha u re, “Ha u amohele Moea o Halalelang, kajeno. Ha ho
ntho e kang eo. Ke baapostola ba leshome le metso e ’meli feela
ba O amohetseng.”
26 Lentsoe le itse, Petrose ha a Le rera ka Letsatsi la Pentekosta,
o itse, “Bakang, e mong le e mong oa lona, le kolobeletsoe ka
Lebitso la Jesu Kreste tšoarelong ea sebe, ’me le tla amohela neo
eaMoea o Halalelang. Hobane pallo ena e etselitsoe lona, le bana
ba lona, le ho ba leng hole kaofela ha bona, ba sa tlang ho bitsoa
ke Morena Molimo oa rona.”
27 Ke hantle feela seo E se bolelang. Eona, joale haeba u
ikemitselitse ho fetisoa tekong, teko ea maqakabetsi ea Molimo,
le ho sala taelo ea ngaka morao, Ke a le bolella, le tla fumana
hoba Molimo o boloka Lentsoe la Oona, ha u ka Le lumela. Ke
hantle. Empa o lokela ho feta moo, hoba e le eona tiiso; mohla u
ka Le amohelang, ke mohla u tla fuoa tšepiso. Hobane, Ke taelo
ea Molimo, re tlameha ho e sebetsoa joalo, ’me re tlameha ho
Le sala morao joalo, seo A se buileng feela. Joale ha se ho ba
itseng feela, empa “ea batlang,” ea lumelang, ea bakang, le ea

lumelang. E baletsoemeloko eohle, ho batho bohle, ea batlang ho
Le lumela. ’Me tumelo Lentsoeng la Molimo e u fihlisa tšepisong
ena. Ebe moo, homme mohlang oo feela, u ka rua matla a ho rua
tiiso ea tšepiso.
28 ’Me tšepiso eo re e amohelang, tiiso, ke kolobetso ea Moea o
Halalelang. Ke hantle. Hoba eo ke Molimo ka sebopeho sa Moea,
uena ha Lentsoe la Hae le ahile ho uena, ke moo a kenang. Ha
u amohela Lentsoe ka ho uena, Moea o Halalelang o inotši o ka
phelisa Hoo, ’me joale o rurile tšepiso ea rua khoro ea sera ka
seng se lekang ho u hlasela. Ke hantle. Molimo o e tšepisitse, ’me
ho joalo.
29 Joale, hopolang, o ka e phethisa feela, homme ha feela, ka
mora ho lekoa ka Lentsoe.
30 Abrahama o lekiloe ka Lentsoe. “Na u tla lumela, Abrahama,
hore u tla fumana mora?”

“E.”
31 Mora o tlile. “Joale mo timetse. Na u sa ntse u e lumela,
Abrahama?”
32 “Ke a e lumela, le joale, hoba U bokhoni ho mo tsosa
bafung.”
33 ’Me kamora moo, Oa re, “Joale, Peo ea hao e tla rua khoro ea
sera sa eona.” Amen! Hoba teko e fihle!
34 Ha re lekoleng tse ling tsa peo ea Abrahama, ho peo ea
tlhaho. Etsoe, kajeno re Peo ea moea. Empa ha re fumaneng,
ka peo ea tlhaho, ea ba kileng ba lumela tšepiso e tletseng
ea Molimo, ’me le ka mohla o se bots-…[Sekheo lebanteng—
Mong.]
35 Ke itse, “Ha e le hantle, morero oa ngoanana oa Mokreste
ha a batla ho bontša sekh’ete sa hae sa ka tlaase ke ofe? Ha ke
utloisise.”
36 U tsoetsoe labobeli, ke Molimo, o apesitsoe botle ba Moea
o Halalelang ho supa hore seo u leng sona, u sona. U apesitsoe
bokhabane boo liaparo tsena tsa bosaoana li se hlokang. Ke
hantle. Mosali oa sebele oa Molimo, ea emang a ipabotse ka
bokhabane, u ka tšehoa, ’me ua bitsoa sekhale; empa u tšoere
seo ba ke keng ba se ama, ba lahlehetsoe ke sona ’me ha ba sa tla
se fumana. Ke hantle. U apere bokhabane. Ke seo Molimo o se
batlang, ke bokhabane. Le a bona?
37 Empa ntho eaa pele, ha potso e le kelellong ea hao, se e etse ho
hang. U se ke oa kena moleng oa thapelo a potso e lutse kelellong
ea hao. Se tle haese ha u e lumela ka botlalo, ka ho tiea, ho se
leqhubu kelellong ea hao, ho hang, empa haese hoba u tla fola,
ke moo u tla tloha kalaneng ena u le motho ea phelang hantle. Ke
hantle, ha potso e le sieo kelellong ea hao, ho hang. U tlameha ho
lumelaMolimo, e seng ho ikhakanya. Lumela ruri!

38 ’Me Peo ea Abrahama e a e lumela hoba Lentsoe le boletse
joalo, ’me re e lumela ka lebaka leo. Ha se hobane motho e
mong a nyatsitse, hobane motho e mong a boletse joalo. Hobane
Molimo o boletse, hoo ho a e Nepahatsa. Ha Molimo o e bua, hoo
ho rarolla dipotso tsohle. Ke lentsoe la ho qetela. Ke eena Ea
qetellang. Ha Molimo o bolela taba, ke phetho. Ha ho letho le ka
buang khahlano le Lona. “Lentsoe la motho e be leshano, ’me la
Ka e be ’Nete.”
39 Joale e re re sa hlahloba lipeo txe ling tsena, ha re nahaneng.
Re nahana bana ba Baheberu, mona ke ba tšoere, ha ke nahana,
ka bana ba Baheberu, hoba ba lekoe khahlano le borapeli ba
setšoantšo. Joale, le a hopola, khosi o itse, “Ea sa tl’o khumamela
seseto sena, o tla lahleloa seboping sa mollo.” Joale, bana bana
ba lumetse hoba Lentsoe la Molimo le nepile, ha ba lokela
khumamela seseto sa mofuta, empa ha ba fihla ho makhaola-
khang ’me ba lekoa haeba ba tla khona.
40 Mohla, bana ba bang bohle tlase mono ba amohelang ba ’me
ba tloha ho ea rapela, ba tloha hantle kamoo khosi a boletseng.
Ba ipapisa le mohopolo o tummeng oa letsatsi leo, hore ba
tlameha ho phethisa.
41 ’Me ha ba lekoa, haeba ba tla rapela seseto le ho tlola Lentsoe
la Molimo, ba ile ba tiisetsa Lentsoeng. Ho sa tsotelehe maemo,
ba tiisetsa Lentsoe. ’Me ha ba ba lahletse seboping sa mollo,
tšepiso eaMolimo ea phethahala. Ba rua likhoro tsa sera sa bona.
’Me mono keha ho Monna oa bone, ka senotlolo se notlolotseng
mocheso oa mollo, ’me o sitiloe ho ba etsa letho haese ho ba
tlamolla. Amen.
42 Ha monna kapa mosali a itokiselitse ho fetisoa tlhahlobong,
tlhahlobo e shoetseng!
43 Le a bona, ba lokela ho kenamollong. ’Me hoba ba etse, ba ne
ba kahara mollo, ’me ho etsahetse ho le hong feela, teko ena ea
mollo ea mpa ea notlolla, ho lokolla e—e litlamo a matsohong
a bona.
44 Hangata, Molimo oa re lumella, ha re tlangoa ke lefatše
kahohle, ho bofshoa, O lumella liteko tse tukang ho re oela
holimo, re be re tlamehe ho etsa qeto. ’Me ha re etsa hoo, teko
e ka phethisa ho le hong feela, mohla Peo ea sebele ea Abrahama
e emeng e—e likhaohanong tsa liqeto, ’me e etsa qeto ea ho
sebeletsa Molimo, e ka khaola litlamo feela ’me ea re lokolla.
Satane a ka u hlahisetsa maloetse. A ka u hlahisesa ho hong,
hape. U tseba joang haese Molimo o u emisitseng likhaohanong
tsa litsela, ho bona e—e—e qeto u tla e nka?
45 Ba ruile khoro ea mollo. Mollo oa hloleha ho ba chesa. Le
lephoka la mollo ha le a fihleloa holim’a bona, hoba ba itsebile e
le Peo ea Abrahama, ’me ba emetse Molimo le Lentsoe la Oona.
Ba ne ba ruile e—e likhoro tsa sera, ’me mollo oa hloleha ho ba
chesa, hobane ba ile ba rua likhoro.

46 Haisa-isa, ha hlaha monna, moporofeta tlase mono, a bitsoa
Daniele. A tla…a lekoa haeba a tla sebeletsa Molimo o le mong
oa ’nete, kapa che. Nako ha e fihlile, haeba a tla sebeletsaMolimo
o le mong oa ’nete, kapa a khumamele molimo oa bohetene,
a hana; a phetla masira, ’me a rapela Molimo oa hae, letsatsi
ka leng. Ba mo qotsa ke hona, ka kotlo ea melao ea federale,
a lahleloa lemeneng la litau. Sehlopha se lapileng sa litau sa
puruma sa mo seohela. O ile a etsang? A rua khoro ea sera sa
hae. Litau tsa hloleha ho mo mo ja. Molimo oa theola Topallo ea
Mollo, Lengeloi le emeng lipakeng tsa hae le tau.
47 O ile a rua khoro ea sera, hoba a lekiloe ho bona haeba a
tla rapela Molimo o le mong oa ’nete, kapa a rapele melimo e
sehlopha ea bohetene. Eaba o mamella teko, ’me a hapa khoro
ea sera. Tau e sitiloe le ho mo ama feela, hoba Molimo oa ba le
eena. Tšepiso ea Molimo ea lula e le ’nete, hoba e ne e le Peo ea
sebele ea Abrahama.
48 Moshe, oh, e mong e moholo. O kile a lekoa, le eena, ho bona
tšepiso eo Molimo o mo neileng eona. “Ke tla ba le uena ha u
theohela moo.” Eitse ha a ema pela baetsi ba neo ea hae, Janese
le Jambrese ba leka ho hlaha le ho etsisa seo Moshe a laetsoeng
ho se phethisa. ’Me Molimo o kile oa ’mitsa, a tseba e le eena
ea romiloeng ho etsa sena, a ema mono a etsa mohlolo ka taelo
ea Molimo ho etsa. ’Me mona ha ema baetsisi, ho etsa hona hoo,
feela ha e a khathatsa Moshe. A ema ka botšepehi Lentsoeng la
Molimo, a ba a hapa likhoro, amen, tsa sera, hobane a ema a tiile
tšepisong eaMolimo, ho sa tsotelehe ea lekileng ho e qopitsa.
49 Ke thuto e kaakang ho Mokreste e mong le e mong! Ha u
qamaka u bona moikaketsi, u hopole feela hoba u leka ho etsisa
sehlahisoa sa makhonthe. Empa, hoo ho mpa ho bolela ntho ea
makhonthe e leng teng. Ema Lentsoeng la Molimo ka ’nete! Ho
sa tsotelehe se tlang kapa se tlohang, boloka tšepiso ea Oona. E,
Daniele a lula a tšepahetse Lentsoeng laMolimo.
50 Ho sa tsotelehe ke ba bakae ba lekileng ho mo etsisa, le
ntho e nngoe le e nngoe e sele, o ile a lula a tiile. ’Me o tlile ka
morero, ho ntša Iseraele Egepeta, ho ba isa lefatšeng la pallo. ’Me
mohla batla kena lefatšeng la pallo, ho tsoa Egepeta, Leoatleo le
Shoeleng la ba eta pele tseleng. ’Me a hapa likhoro tsa metsi, ’me
likhoro tsa fofa tsa buleha. ’Me e—emetsi a phetleha, eabaMoshe
o kenya Baiseraele feelleng, nqa taba eo Molimo o mo laetseng
ho ba tlisa teng. Amen. O ile a rua likhoro tsa sera.
51 Ntat’ae, Abrahama, o ne a filoe tšepiso eo, ha thoe Peō ea
hae ea ’nete e ne e tla rua khoro ea sera. ’Me likhoro tsa metsi li
ne li koetsoe, a sitoa ho kena, athe eo e ne e le tsela ea kutlo. A
loketse ho fihlisa bana bao thabeng eo. Molimo o mo laetse joalo.
’Me teng khoro ea ema tseleng, ’me o ile a hapa khoro ea sera.
52 Joshua, nakoana hamorao, ha ba fihla Kadeshe-barnea, eona
e ne le setulo sa kahlolo sa lefatše mehleng eo, teng Iseraele

a khahlana le kahlolo ea hae. Re fihlela Joshua le Kalebe, le
ba bang ba leshome le metso e ’meli…kapa—kapa lihloela tse
leshome. Ha neheloa a le mong molokong ho ea hloela naha eo
ba leng mothating oa ho e amohela.
53 ’Me ba bone lifonthoane tseo tsa linatla li eme mono, ba
leshome ba bona ba iqenehela, ba re, “E a re sita ho e hapa. E
kholo haholo. Khele, shebang bohanyetsi ba rona.” Empa mohla
ba khutlieng ho tlaleha, ba tlisitse tlaleho e mpe.
54 Horeng ba ka khutla ka tlaleho e mpe, athe Molimo o b
boleletse, “Ke le neile lefatše leo; ke la lona”? O na be a ba
boleletse tlase Egepeta. “Ke le neile naha ena. Ke naha e ntle.
E kolla lebese le linotši.”
55 Empa enereha ba bona khanyetso e kaalo, ba leshome ba
bona ba khutla ba re, “Re a sitoa.”
56 E ne e le Joshua, a khutsisa batho, ’me a re, “Re khona ka ho
fetisisa ho e rua. Re khona ka ho fetisia!” Hobane hobaneng? O
ne a shalimile tšepiso. E ne e le Peo ea ’nete ea Abrahama. Ho sa
tsotellehe kemokhahlano, “Re khona ho rua khoro, hobaMolimo
o tšepisitse naha.” ’Me o ile a rua khoro.
57 Hamorao, mohla a theolelang bana ba Iseraele nokeng. Mono
ke ha ho eme, ka khoeli ea ’Mesa, noka e kholo, e ne e kokomohile.
Jordane e lepellang lithabeng, e ne e qhalane le lithota. Ea ka
nako empe, ka ho fetisa selemong, a bebg a ka fihlamono. Empa,
koana, e ne e le Peo ea Abrahama. O tsebile hoba o tšoere tšepiso,
’me a le temeng ea tšebetso. Molimo oa mo hlahisetsa pono, ho
e sebetsa joang, a ba a hapa likhoro tsa noka. Eitseha likhoro
li buleha, metsi a khutlela lithabeng. ’Me Joshua le Iseraele ba
hapa likhoro tsa sera, ba parola ba kena naheng ea pallo, hobane
Molimo o ba boleletse ho e etsa. Peō ea ’nete ea Abrahama!
58 Baena le likhaitseli, hoba a fihle mono, Jeriko e ne e
ahelelitsoe marako, e phahame hoo ba ka beisang makoloi a
mararo a ntoa a bapile ka holimo. Baiseraele bana ba ka khona
joang ka lintho tse alinngoeng, ho nka lisabole, le ntho eohle, le
melamu le majoe, ba tla kena joang moo? Empa e sa ntse e le
Peo ea Abrahama. Molimo oa mo hlahisetsa pono, ho mo laella
eona, ho re, “Bulula terompeta.” Amen. Ke eona. “Etsangmohoo,
nyolohelang lerakong, likhoro li tla heleha pel’a lōna.” Amen! E
ne e le Peo ea borena ea Abrahama. E ne e le molumeli oa sebele
oaMolimo. “Likhoro li tla heleha pel’a hao. Hlahisamohoo feela,
u letse terompeta. Ke phetho seo u lokelang ho se etsa.” ’Me ha
etsahalang? Likhoro tsa oa, ’me Joshua a hapamotse.
59 Hamorao, re fumana sera se ne se thibella se tsoela pele, ka
mora moo, esitile A emisitse letsatsi litselaneng tsa lona. Joaloka
ha ke buile hoseng ho hong, kaMohlolohali, Oa emisa letsatsi ho
fihlela a hapile likhoro tsa sera sa hae. Amen. O tsebile hoba sera
seo ha se ka teana hape, ba ne ba qhalane, ’me letsatsi le ne le
likela, ’me Baamore, le Baamaleke, le ba joalo, ba qhalane hohle.

Ha ba ka iteanya, ba kopana, a tla imeloa ho ba futuhela le ho ba
thibella hape. ’Me tšita e le ’ngoe feela, e ne e le nako. ’MeA emisa
nako. Amen!Amen!Ntho e ’ngoe feela emo thibetseng pallo, e ne
e le letsatsi, tlhaho ka boeona e ne e itlhahanela, ’me O emisitse
tlhaho. Hobaneng? E ne e le Peo ea Abrahama. O ne a lumela
tšepiso eaMolimo. Amo thiba, a hapa likhoro. E,monghali.
60 Banna bana ba baholo, kaofela ha bona ke banna ba baholo.
Empa le a tseba mohla bao, e mong le e mong oa bona, mohla ba
neng ba fihla khorong ea lefu, ba shoele bohle. E mong le e mong
oa bona a lokela ho shoa. Hobane e ne e le banna ba baholo, “Ba
thibile e—e molomo oa litau, ba phonyohile mollong, le bohale
ba sabole,” le joalo-joalo, joalokaha re bolelloa ho Baheberu 11.
’Me ba ruile likhoro tsa sera, tsohle kantle ho sera se le seng, ’me
sona e le lefu. Lefu lemetsitse emong le emong oa bona.
61 Eaba ka tsatsi le leng, ha tla Peo ea Borena ea Abrahama,
Jesu Kreste, Mora Molimo; Peo ea Abrahama, ka tumelo. E seng
ka Isaaka, peo ea nama; ba sebelitse kabelo ea bona. Empa ke
mona ho tla Eo Ea sa kang a tsoaloa ka tlhaho. Ke mona ho tla
Ea sa tlang ka takatso bong. Ke mona ho tla e Mong ka tsoalo ea
moroetsana. Mora Molimo, Peo ea Abrahama, e ne e le Monna e
moholo hakakang enoa! Ba bang ba tlhaho kaofela ba tsoetsoe
ka tlhaho. Monna enoa o tsoetsoe tsoalo ea moroetsana. O ile A
etsang ha A fihla lefatšeng? O ile a hlola sera se seng le se seng
seo sa Satane. O hlotse tsohle.
62 O entseng? A tloha ’me a hlola maloetse. Maloetse a sitiloe ho
Mo teela hare; hohle moo maloetse a neng a bobile, O bo hlotse.
O ile A etsa’ng hoba A bo hlole? O re neile linotlolo, amen, ho re,
“Seo le se tlamang lefatšeng, Ke tla se tlama Leholimong.” Oh!
Amen! Eo ke Peo ea Borena ea Abrahama, tšepiso ea Hae. Moea
o Halalelang ka ho rona joale, ka linotlolo, o se tšoere bakeng
sa maloetse. O hlotse maloetse. Maloetse a ke ke a ema ka pela
Sefahleho sa Hae. ’Me O boletse A re file linotlolo ho etsa hona
hoo, ho hlola maloetse. “Sohle seo le se tlamang lefatšeng, Ke tla
se tlama Leholimong.”
63 Hape, moleko, O lekiloe ka litsela tsohle joaloka rona. O
entseng? O e hlotse. ’Me O itse eng ho rona? “Hanelang liabolose,
’me o tla le balehela.” O re hloletse maloetse. O re hloletse
moleko, a heletsa likhoro; a amoha moleki senotlolo, ’me a se
nehela molumeli, oa Peo ea Abrahama, le ho re, “Haeba a u leka,
mo hanele, ’me o tla le balehela.” Oh, khili! Mo hanele!
64 O hlotse lefu le lihele ’moho. A tsoha ka letsatsi la boraro, ho
re, “Ke hlotse. ’Me kahobane Ke phela, le lona le phela ke hona.”
Oh, ke tšepiso e kakang! E lebisitsoe ho Peo ea Abrahama. O
hlotse lebitla, ho tsoha ka tsatsi laboraro, bakeng sa tokafatso ea
rona. Ha A tsoha, E ne e le tokafatso ea rona. Seo se re etsa’ng?
O hlotse maloetse. O hlotse lefu. O hlotse lihele. O hlotse lebitla.
O hlotse moleko. Oh!

65 “Joale re fetisa le bahloli ka eo Ea re ratileng, le ho re nehela
ka bophelo ba Hae,” e leng Peo ea Borena ea Abrahama. Ona
Moea oa Molimo o leng ka ho rona, o no o le ka ho Eena, re fetisa
le bahloli. Re hapetsoe khoro e ’ngoe le e ’ngoe. Re tlameha feela
ho e rua. E se e hauoe. Maloetse a hlotsoe. Lefu le hlotsoe. Lihele
li hlotsoe. Lebitla le hlotsoe. Ntho e ’ngoe le e ’ngoe e hlotsoe,
’me re tšoere linotlolo, ka mohau oa Oona. Na u tšaba ho li kenya
senotlolong, le ho re, “Ke tla ka Lebitso la Jesu Kreste”? “Le ka
kopaNtate eng le eng ka Lebitso la Ka.” Ke aMo rata.
66 Kamora lilemo tse likete tse peli, lilemo tse likete tse peli,
’me O sa le teng hara rona, Mohloli ea matla ea hahotseng lesira
ka lehare, ea nkileng boloetse ka bong, lefu ka leng, ntho ka
’ngoe holim’a Hae, le ho jara mefokolo ho e isa sefapanong, le
maloetse a rona le lipabo tsa rona, le ho li hatikela, le ho tsosetsoa
tokafatso ea rona, le ho ema a phela kamora lilemo tse likete
tse peli, ho Iponahatsa e le Jesu Kreste ea phelang, har’a Peō ea
borena ea Abrahama e leng majalefa a lintho tsohle. Oh, khili!
Bao hoba, ba fetisoe tekong, tšepiso ea Lentsoe! Ha u ka lumela
Lentsoe, le uena u Peo ea Abrahama. U tla ho Eona joalo.
67 Ha u sitoa ho emela teko eo ea Lentsoe, joale ha u Le belaela,
u batla u le lekhonono ka Lona, u batla u sa khone ho Le lumela,
ke ntho ena kapa eane, ha khone ho Le lumela, joale u se kene
moleng oa thapelo. Nke ke ka lika-lika le haufi le aletare, ho
fihlela u fuoamohau o lekaneng ho tseba hobaLentsoe laMolimo
ke ’nete.
68 ’Me hang ha u phunya lesira leo la ho se lumele, u tšoere
linotlolo matsohong a hao, tsa lefu, lihele, le lebitla, hobane u na
le Mohloli Ea u hloletseng. Ke mohla o nang le Baheberu 13:8, e
re bolellang, “Jesu Kreste oa maobane, kajeno, le ka mehla.” Re
ka e etsa joang?
69 Kajeno batho ba re, “Oh, be, ke tla u bolella, O joalo ka e—e
ka tsela e itseng, O joalo.”

“Esale Eena,” Bibele e boletse.
“Oh, be, kajeno ha A etse joaloka haA kile a etsa.”

70 Re e fumana hantle hona joale, ha re bona Lentsoe la Hae le
netefatsoa. E etsang? E Le lahlela hantle morao mafareng a bona
hape. Amen.
71 Peo ea sebele ea Abrahama e a Le lumela. Ba Le tseba. ’Me O
a ema, bosiung bona, joalokaha A kopane le Abrahama holimo
monomatsatsing a Lota le ho etsa mohlolo oo, joaloka ha A entse
ka ho bolella Sara seo a se buileng kamora Hae. Jesu o tšepisitse,
Peo ea Borena ea Abrahama, hore Kereke e tla bona ntho eona
eo pejana A Khutla. Ke eng? E tlameha ho etsahala. Molimo o
e tšepisitse. Jesu Kreste o e tiisitse le ho e tlaleha e tla ba joalo,
’me ke rona bana kajeno, kamora lilemo tse likete tse peli, ho Mo
bona har’a rona, e ntse e leMohloli eamatla! O hlotse lefu, lihele,
lebitla, litumelo-khoela tsohle; ho nkaLentsoe…?…hae. E.

72 A re, “Ekareha le lula ho ’Na, le Mantsoe a Ka ka ho lona,
kopang seo le se batlang ’me le tla se fuoa.” E ne e le eng? Lentsoe,
Kreste, Ea leng pelong ea hao. “Ha le lula ho Nna, Mantsoe a Ka
a lula ho lona, e tla ba le hlotse ntho eohle hobane Ke le hloletse
eona. Ha le lula ho ’Na, ha le kaNkutloisisa, ha le ka lula ho ’Nna.
Ea lumelang ho ’Na, ea amohelang ’Na; e seng boikaketsi feela,
empa a khona ho amohela. Ea utloang Mantsoe a Ka, a utloisisa
Mantsoe a Ka, ’me a lumela Ea Nthomileng, o na le Bophelo ba
kamehla; ’me a ke ke a kena molekong, kapa tsuong, o mpa a
tlohile lefung ho kenaBophelong.”KeEo,Mohloli eamatla!
73 KeEnoa kajeno, Eenamaobane, kajeno, le kamehla. Ke enoa
O oa sebetsa ka pel’a Peo ea Abrahama, e bitsitsoeng Babilona,
ho bitsoa Sodoma, ho bitsoa lefatšeng, le ho aroloa, ho bontša
tšepiso ea Oona hantle feela ho tsoella. Kamora lilemo tse likete
tse peli, ke enoa O eme har’a rona, bosiung bona, Mohloli eo ea
matla, Lentsoe la Molimo Le ka lemohang mehopolo ea pelo, le
merero ea eona. Ke eng? “Peō ea hau e tla rua likhoro tsa sera sa
eona.” Ke eng? Ke Peo ea Abrahama, Peo ea borena, e lumelang
Lentsoe. ’Me Lentsoe ke—Lentsoe keMolimo.
74 Joale ha re bona sena, re ka hoeletsa le bona, joaloka seroki
sa khale.

Ho phela, O nthatile; ho shoa, O mpholositse;
Kepelong, O isitse libe tsa ka hole;
Tsohong, A lokafatsa feela ka mehla;
Tsatsi le leng O a tla, oho letsatsi le tlotlehang!

75 E mong o itse, “U a tsofala, moshanyana.” Nke ke ka
thusa hoo.
76 Ke phetse ke sa le moshanyana, boiphihlello boo nkileng ka
ba le bona ke ho bona Jesu Kreste a Khutla. Ke nehetse bophelo
ba ka morero oo. Ke sa ntse ke le sefaleng, ke leqheku la monna,
ke lumela Pale eona eo, ’me ntho e kholohali eo nka e nahanang
ke ho bona Jesu Kreste a hlaha maholimong ho tla amohela ba
Hae.Molimo, ebemoo ’na…Hahomakatse ha re bina:

Ho bokoe matla a Lebitso la Jesu!
Mangeloi a namalle a khumame;
Tlisang mofapa-hlooho oa borena,
Le Mo tlotle ke Morena oa bohle.

77 Hobaneng? Ke Mohloli ea matla. Ha u le ka ho Eena, o
Lentsoeng. O itse, “Ekareha le lula ho ’Na, kopang seo le se
batlang.” “Seo le se batlang,” hoba khoro e ’ngoe le ’ngoe e
hlotrsoe. Joale re ka re:

Hoba pallo eohle ka Buka ke ea ka,
Khaolo, temana, le mola;
Ke tšepile Lentsoe la Oona le Mokhethoa,
Pallo eohle ea Buka ke ea ka.

78 Metsoalle, ana le a elelloa seo se bolelang? Tšepiso ka ’ngoe
Molimo a e etselitseng Abrahama, tšepiso ka ’ngoe e boletsoeng
ke baporofeta, tšepiso ka ’ngoe eo Jesu Kreste a e tšepisitseng
letsatsi lena, O mona ho e thasisetsa le ho bontša hore O phela
kamehla. “Peō ea hao e tla rua khoro ea lira.”
79 Mohla hora ea lefu. U re, “Ho ka thoeng ka lona?” U tla n’ne
u Rue seo Pauluse a se boletseng. “Oho lebitla, tlholo ea hao e
kae? Oho lefu, tsenene ea hao e kae? Empa ho lebohuoe Molimo,
O re neang tlholo kaMohloli eo eamatla, JesuKreste.” Oh!

Mangeloi a namalle a khumame;
A tlise moqhaka oa borena,
Le Mo tlotle Morena oa tsohle.

80 Bosiung bona, ka mora lilemo tse likete tse peli, re ema ho
Mo bona, leha ho le joalo, Mohloli ea matla Ea hahotseng lesira
le neng le re arotse tšepisong efe ea Molimo, ’me ka ho Eena re
fetisa bahloli. Ha re rapeleng.
81 Ntate ea Leholimong, e re re sa eme mona, bosiung bona,
ka pel’a Sefahleho sa Moea o Halalelang, Motho e moholo eo
Jesu Kreste ka sebopeho sa Moea, Ea tšepisitsoeng ho tla holima
Peo ea Abrahama, Peo ea borena. Re a rapela, oho Molimo, ha
monna kapa mosali a le teng, moshanyana kapa ngoanana, ka
mona, ea sa U tsebeng; ba belaela ba tsielehile mehopolong ea
bona, mabapi le Lentsoe la Molimo, hore ke ’Nete kapa che. Oho
Molimo o Moholo, O entseng tšepiso, tloo bosiung bona! O entse
tšepiso e le ’ngoe e kholo, Morena; O khona ho boloka tšepiso eo,
U itse, “Ea lumelang ho ’Na, mesebetsi eo Ke e etsang o tla e etsa
le eena; o tla etsa le e meholo ho ena, hoba Ke ea ho Ntate.” Ntate
Molimo, re U rapela ho thasisetsa Lentsoe la Hao.
82 Bana ba bangata ba Abrahama ba teng mona bosiung bona,
ba kulang. Oh, liabolosi o ba koaletse; ba li kentse kahare, ba
sothile linotlolo, le ho re, “Joale u tlameha ho shoa; u jeoa ke pelo.
U jeoa ke sena, sane, kapa se seng, ’me u tlameha ho shoa.”
83 Oho Molimo, a terompeta ea jubilee e lle, bosiung bona, ea
Evangeli, lekgoba le leng le le leng le tle le lokolloe! Jesu Kreste
o hapile likhoro tseo. Re tšoere linotlolo matsohong a rona. Oh!
“Ka Lebitso la Ka ba tla leleka matemona. Ha le kopa Ntate
eng le eng ka Lebitso la Ka, Ke tla le etsa. Ea lumelang ho ’Na,
mesebetsi eo Ke e etsang o tla e etsa le eena. Lentsoe la Molimo le
bohale le fetisa sabole e leolitsoeng ka nqa tse peli, ho hlaba ho
isa karohanong lemokong, le senolamehopolo ea pelo.”
84 “’Me joalokaha ho bile mehleng ea Nohe, ho tla ba joalo le ho
tleng ha Mora motho, hobane ba ne ba eja, ba enoa, ba nyala, ba
nyalisa; mananeo a maholo a kaho.” ’Me re shebile lefatše, “Ho
tla hlaha lipontšo, tse nyarosang holimo leholimong, (lipinki tse
fefohang), litšisinyeho tsa lefatše linqalong tse ngata, leoatle le
khorohang (maqhubu a lerata), pelo ea monna e felloa ke matla
(tšabo), khohlano pakeng tsa sechaba, tsieleho ea nako.”

85 “’Me joaloka mehleng ea Lota, ho tla ba joalo le ho tleng
ha Mora motho.” Oho Molimo, tloo bosiung bona le ho phethisa
Lentsoe la Hao, tloo bosiung bona ho hlompha tumelo ea bana
baAbrahama. KaLebitso la JesuKreste re a e kopa. Amen.
86 Morena a le hlohonolofatse, ka moèno. Hona joale nke ke ka
memela aletare. Ke tla le tlohella eona. Ke nahana hore, hangata,
memo ea aletare…Ke a li lumela. “Empa bongat amohetseng,
ba kolobetsoa.” Ke phetho, “Bongata boMoMo amohetseng.” Re
tlil’o rapella bakuli.
87 Mona nka bua bosiu bohle. Le bamameli ba ratehang. Empa
seo ke se buang ke motho feela; empa ha ke bolela Mantsoe a
Hae, e tla be e se mantsoe a ka, ke Mantsoe a Hae. Ha nka bua
taba, ’me Molimo o sa e tšehetse, e tla ba e ne e le lentsoe la ka.
Ha ke bua Lentsoe la Hae, ’me A Le tšehetsa, ke mang monna
kapa mosali eo oa moetsalibe, moshanyana kapa ngoanana, ea
ka tlohang a re ha Le joalo?
88 Jesu, o boletse mohla A entseng lintho tsena, ba itse, “Monna
enoa ke senohe. Ke liabolosi!” Senohe, mang o tseba bonohe bo
tsoa ho liabolosi. O itse, “Ke senohe.” Empa na le bone senohe
se bolelang Evangeli? Na le bone senohe se lelekang matemona?
Che, lekhale, ha ba etse joalo.
89 O itse, “Joale, ’Na Mora motho ke tla le tšoarela hona. Empa
mohla Moea o Halalelang a tlileng, ho bua khahlano le Oona ho
ke ke ha tšoareloa lefatšeng lena kapa lefatšeng le tlang, hobane
ke ho bitsollamosebetsi oaMolimomoea o sa hloekang.”
90 Molimo re hauhele, bosiung bona, ’me ke rapela Molimo ho
theohe le ho thasisetsa Lentsoe lena pel’a lona.
91 Moena, khaitseli, ona ke moea oa ka. Ke tlameha ho kopana
le Molimo. Ke ikarabea ka seo ke le bolellang sona. Molimo o tla
ntjarisa boikarabelo. Ho joalo. Ho ka nthusa’ng ho ema mona
le ho bua lintho tsena haeba ke itsebile ke ahlolela moea oa ka
liheleng?
92 “Ho motho tsela e ka bonahala e lokile, athe pheletso ea
eona ke litsela tsa lefu.” Molimo ha o hloke toloko. Joaloka ha ke
boletse, O toloka Lentsoe la Oona ka Sebele.
93 “Peo ea Abrahama e tla rua khoro ea sera.” Le a e lumela?
[Phutheho e re, “Amen.”—Mong.]
94 Ha nka le folisa, nka etsa joalo. Kreste o se a le folisitse. Ntho
feela, senotlolo se letsohong la hao. Senotlolo seo ke tumelo ea
hao, ho e tšoara. Ho e notlolla, bosiung bona, na u ke ke oa etsa
hoo? E re A sa kena hara rona, Mohloli eo ea Matla ea hlotseng
boloetse bo bong le bo bong, le ho tla koano ho le bontša hoba O
e entse, hoba E sa le Lentsoe. “’Me Lentsoe le senola mehopolo
ea pelo.”
95 Karete ea thapelo ke meng? B, ’ngoe ho…Re ne re qalile
kae, bosiung bo bong? [Motho e mong o re, “’Ngoe.”—Mong.]

Ha re qale ho mashome a mahlano. Ke mang ea nkileng karete
ea thapelo B, mashome a mahlano? Phahamisa letsoho la hao.
Karete ea thapelo B. Re qalile ho ea pele, bosiung bo bong, joale
re tla qala homashome amahlano, bosiung bona.
96 Ke ea mang B, B, mashome a mahlano? Phahamisa letsoho
la hao. Karete ea thapelo B, mashome a mahlano. Le re ha e eo
mona? Ke ea hao? Ho lokile, B, mashome a mahlano. B, mashome
a mahlano le motso, ke mang e nkileng? B, mashome a mahlano
le motso, ho lokile. B, mashome a mahlano a metso e ’meli, ke ea
mang B, mashome a mahlano a metso e ’meli? Ho lokile, e teng.
B, mashome a mahlano a metso e meraro, mashome a mahlano a
metso e mene, tloo mona hantle. Mashome a mahlano a metso e
mene, mashome amahlano ametso e mehlano.
97 Moshemane oa ka o theohela koano, hantle pele ke kena, o
fuluha sehlopha sa likarete. ’Me na le a li bona li joang, e mong
mona le e mong mane? Ha ba tsebe. U ka theoha ka mola ona oa
nka ’ngoe, ea latelang a nke leshome, e mong a nke mashome a
mabeli a metso e mehlano. Ha re tsebe moo e leng teng, empa,
hohle moo ba leng teng.
98 Joale re bitsitse ba ba kae? Hlano, ’ne? B, mashome a
mahlano. E ne e le B, mashome a mahlano, e ne e se eona?
[Motho e mong o re, “E.”—Mong.] B, mashome a mahlano ho isa
ho mashome a mahlano a metso e mehlano. Mashome mashome
a mahlano a metso e tšeletseng, mashome a mahlano a metso
e supileng, mashome a mahlano le metso e robeli, mashome a
mahlano le metso e robong, mashome a tšeletseng. Joale ha re
boneng, ’ngoe, peli…Li bale, Billy, ’me re tla…Mashome a
tšeletseng, mashome a supileng, ho eme bona pele, ka kopo. B,
mashome a mahlano ho isa ho mashome a supileng, mashome a
supileng a metso e mehlano. Ba bale, Moena Roy, ka kopo, ke sa
bua le letšoele.
99 Ba ba kae kantle mono joale ha le sheba nqa ena, le sa nka
karete ea thapelo?
100 Hopolang, Jesu o itse, “Mesebetsi eo Ke e etsang le tla e etsa
le lona.” Na ke ’nete? [Phutheho e re, “Amen.”—Mong.] Ke ’nete.
Le a e lumela? [“Amen.”] Peo ea Abrahama e itsalo.
101 Bibele e a bolela, ho re, “Ke Moprista e Moholo.” Baheberu,
khaolo ea 4, “Ke Moprista ee Moholo ea ka angoang ke maikutlo
a mefokolo ea rōna.” Le a e lumela? [Phutheho e re, “Amen.”—
Mong.] Haeba E oa maobane, kajeno, le ka mehla, ebe O tla e
etsa joang?
102 Ho bo ho le mosali e monyenyane, ka Bibeleng, le hlokomele
seo ke se buang. Mosali e monyenyane, ka Bibeleng, e ka ba o
hlokile setlankana sa thapelo; empa o itse pelong ea hae, “Ha
nka ama Monna eo, ke a Mo lumela.” O ne a sebelisitse sohle sa
hae, ho ngak-…lingakeng. Ha li a mo thusa. Mathata a hae a le

maholo haholo. Hamo thusa lethoa. Empa a lumela hobaMolimo
o tlamo thusa. ’Me a amamoleka oaHae, oa seaparo saHae.
103 ’MeA re, “Ke a lemohamolemo o tsoile ho ’Na.”Na ho joalo?
104 Le a e sa le Eena, bosiung bona? [Phutheho e re, “Amen.”—
Mong.] Le a lumela O teng mona? [“Amen.”] Ba ba kae ba
lumelang hoba O tsohile bafung? [“Amen.”] Joale le ka paka
joang hoba O tsohile bafung?
105 Ha se khale, hamonna ea tummeng oaMobaptise a tla ho ’na,
’me a re, “Moena Branham, ke hlotsoe—hlotsoe, ka lekhetlo, ke
Mohammedane ea boletseng taba eo. O itse, ‘Haeba A tsohile, O
tšepisitse hoba O tla etsa ntho eona eo. Ha re Mo bone a e etsa.’”
Le a bona, ba lumela hore ha A etsa hoo.
106 Empa re lumela O a e etsa. Re lumela O tsohile bafung. Ha
ho bolumeli lefatšeng bo pakang mothehi oa bona a phela, haese
Bokreste. ’Me tsela e le ’ngoe eo Molimo o ka E thasisetsang, ke
ka ba e lumelang; hoba Molimo o ka phethisa Mantsoe a Oona
joalo feela, ke bao ba Le lumelang.
107 Joale e re ba sa fola molanyana oa thapelo mona. Ha ke tsebe
re tla fumana bongata bo bo kae. Ke batla e mong le e mong
oa lona, a lule maemong a hae, lula setulong sa hao, le se ke la
phethesela. Le shebe nqa ena le rapele, ho re, “Morena Jesu, ke
a lumela.”
108 Le sa hopola, O mpoleletse, “Ha u ka etsa hore batho ba u
lumele; oa ntoo tšepahala ha u rapela.” E hlahile naha bophara,
morao le pele, lilemo tse leshome le hlano, ha eso hlolehe hang.
E ke ke ea hloleha.
109 Molimo, e ’ngoe feela ntho e sitang Molimo, ke ho hloleha. O
tlameha ho boloka Lentsoe la Oona. Ke lumela seo. Ke lumela seo
hantle feela joalokaha ke…ho feta kamoo ke lumelang hore ke
eme mona, ho feta kamoo ke lumelang hore ke ka moahong ona;
ntho ena e ka ba sethetsa-mahlo, e ka ba toro. Moeeng oa ka, ke
tseba Jesu Kreste Mora oa Molimo o a phela. ’Me lona le leng Peo
eaAbrahama, ha le shoele hoKreste, le Peo eaAbrahama.
110 Joale mona ba beile lisakatuku. Katleho e kholo e finyelloa
ka sena, batho ba lumelang. Joale ha re inamiseng lihlooho tsa
rona, ba sa itokisa, re rapelle bana.
111 Ntate ea Maholimong, re rutoa ka Bibeleng, ’me batho ba
teng mona ba lumelang Lentsoe le leng le le leng leo U le
boletseng e le ’Nete. Morena, ka linako tse ling ba khoptjoa ba
khotla lesoba la senotlolo, ka senotlolo, ba le fosa, ba le hohla,
empa ba lumela ho re le teng. Ba tlohele ho ’na ba khotla, ba
tla le fumana, hoba le teng. ’Me senotlolo seo ke senotlolo se
nepahetseng, “Ha u ka lumela, tsohle li ka etsoa.” Sefela se sa
binoa joale, kapa se sa letsoa.

112 Ka Bibeleng e re, “Pauluse o nkile masela le liaprone
tse amileng ’mele oa hae, ho li romela ho ba kulang le ba
mahlomoleng, ’memeea e litšila ea tsoa bathong, ’me ba fola.”
113 Joale, Morena, re a tseba Santa Pauluse a le ho Uena. Empa,
e ne e se eena; e ne e le Uena, Morena, Kreste ka ho eena. “Ha se
’na ea phelang, empa e leKreste ea phelang ka ho ’na,” a rialo.
114 ’Me joale ho moloko ona, U sa le Kreste, kajeno, joaloka u
ne u le eena maobane. ’Me ha ke rapella lisakatuku tsena, ke a li
ama, ke U rapela ho hlola sera se seng le se seng. Ba fe tumelo,
ho ba tsebisa hore sera se hlotsoe.
115 ’Me khetlo le leng, Leoatle le Lefubelu, re buile ka lona,
Iseraele e ne e khaotsoe tšepisong, ’me ba le leetong la kutlo. ’Me
mongoli e mong o itse, “Molimo oa nyarela ka mahlo a bohale,
ka Topallo eo ea Mollo, ’me leoatle la tšoha la bula likhoro tsa
lona, ’me ba tšela.”
116 Nyarela, bosiung bona, ka Mali a Jesu Kreste. E tle re, ha
lisakatuku tsena li beoa holim’a bakuli, sera se bone tumelo ea
rona, bosiung bona, re sa ba rapella thapelo ena ea tumelo. ’Me e
mong le emong a lopolloe, ka Lebitso la JesuKreste. Amen.
117 Joale ke batla maikutlo a lona a sa faraseng. Mang ea
maekrofonong holimo mona, u ka nyoloha. Hobane, ha Moea o
Halalelang o ka etsa sena…Ha ke re O tla etsa.
118 Joale mang ea fihlang mona a itlaleha matla a ho folisa
bakuli, le se ke la e lumela. Matla ohle a ho Kreste. Ke Eena
Mohloli, e seng ’na le uena. Re mpa re amohela seo A se entseng.
Ha homotho eamatla ho pholosa kapa ho folisa.
119 Motho e mong le e mong lefatšeng, moputso o lefiloe. Se
hlokoang se lefiloe. Hoo ho entsoe joang? “A tetekoa ka baka la
makhopo a rona, re folisitsoe ka maqeba a Hae.” Pholiso ea hao—
ea hau e lefeletsoe. Poloko ea hau e lefelletsoe. Na le na le tumelo
ho ho tla, ho e amohelae? Ke phetho. Ha u le Peo ea Abrahama,
u na le eona. Molimo o e tšepisitse. Ntho e ka ho uena e re e teng,
’me e teng.
120 Joale neo ke’ng? Na neo ke ho tloha le ho ea folisa batho? Che.
Neo ke ho itlosa tseleng, Molimo a tle a u sebelise.
121 Joale O tšepisitse seo, pontšo ea ho qetela, ho latela Jesu
Kreste, “Joaloka mehleng ea Sodoma, pejana feela e cha.” E seng
pele lintho tse ling li etsahala, Evangeli e reriloe ke Lota, le
joalo le joalo; e seng seo. Empa pejana feela e chesoa, Molimo
oa theoha ka sebopeho sa motho, ’me oa lula le Kereke ea
mokhethoa, Abrahama le sehlopha sa hae, ba neng ba tšoere
tšepiso.
122 Joale hopolang, ke Peo ea Abrahama feela e amohelang sena.
“Ho se ho se hokae, ’me lefatše ha le sa tlaMpona,” Jesu o boletse.
“Lona le tla Mpona, hoba Ke tla ba le lona, ka ho lona, ho isa
bofelong ba lefatše.”

123 Empa O tšepisitse, pejana A khutla hape, “Joalokaha ho
bile Sodoma,” shebang seo Sodoma e se fumanang; shebang seo
Kereke e khethiloeng e se fumanang, ho re, “ho tla ba joalo le
ho tleng ha Mora motho.” Molimo o bonahalitsoe ka sebopeho sa
monna, mokokotlo oa Hae o furaletse tente, ho bolela seo Sara
a se entseng kahara tente. E mong le e mong ea tsebang hoo e le
’Nete, phahamisang matsoho a lona. Ke hantle feela. Joale O e
tšepisitse. Re nakong ea bofelo. Joale hopolang, e ne e le ntho
ea ho qetela e etsahetseng; ’me lefatše la Balihaba la chesoa,
Sodoma, ’me mora oa tšepiso a fihla temeng. Re lebeletse Mora
oa tšepiso, Mora oa Molimo.
124 Ke rona bana. Molimo a le bule mahlo. Ha ke tsebe seo nka
se buang. A le tutubolle mahlo.
125 Joale Ntate eaMaholimong, ha ke khone ho ithusa, ke khoabi
ea letsopa leo U le bopeletseng mmoho, le ho beoa kantle mona.
Oho Molimo, ’na, bosiung bona, ke fuoe mohau oa Hao le Boteng
ba Hao, e le hore U tle u sebelise likhoabi tsena tsa letsopa tseo
U li kentseng ka mona. Hore bao, Morena, bao U ba bilelitseng
Bophelong Bosafeleng, ’me koana ba eso Bo amohele le joale,
ba bone litšepiso tsena. E ka ba ba rutuoe hoba e ne e baletsoe
letsatsi le leng, empa ke ena ka Bibeleng. E netefatse, Morena.
Ke bona botoloki ba Hao boo ka Sebele. Ha e hloke ho fetang
hoo. Ha U ka e phethisa joalo feela, ba tla bona hoba Lentsoe ke
’nete. Aba sena, Ntate. Re inehela ho Uena.
126 Motho e mong le e mong ka mona, Morena, a sebelise tumelo
ea hae, bosiung bona. Setho ka seng Morabe oa Abrahama, ka
Jesu Kreste, se be le tumelo, bosiung bona, le ho amohela Boteng
ba Hao. ’Me re tla isa thoriso ho Uena. Amen.
127 Joale, na ena ke la-…Joale hona ho a makatsa. Ke batla le
nthuse joale, le nthapelle. Lulang ka khuts, le se ke la phethesela.
Lulang ka khutso, le rapele.
128 Joale, le a bona, e a fetoha ho tloha ho boevangeli, ho
phomola hoo Moea oa Molimo o ka u hapelang selikeng se seng
ka botlalo.
129 Joale mona ho eme mocha enoa…Tloo koano nakoana,
mofumahali. ’Me feela…Ho itoketse, hore ke se suthele hole
le maekorofono ona. Le a bona, ha ke tsebe se etsahalang, le a
bona, ’me ka nako tse ling, le a tseba…Joale mokhoa feela oo
ke tsebang, e—e holim’a maeke, le a bona, ’me ba leka ho e tšoara
kantle mane, ’me ha ke tsebe seo feela.
130 Joale ha re tsebane. Ha ke u tsebe, ha ke eso u bone bophelong
ba ka. Empa o monyenyane ho ’na haholo. ’Me mohlomong
litlhaho tsa rona li siana ka limaele, ’me re siana ka lilemo. Re
kopana lekhetlo la rona la pele. Na ho joalo? Haeba ho le joalo,
phahamisa letsoho la hao letšoele le bone. Joale, ke mosali feela
ea emeng mona feela.

131 Sheba, ho e khutlisetsa Lengolong. Ha re nkeng Santa
Johanne 4. E mong le e mong oa lona a e bale ha a fihla hae.
Che—che ha se hore mosali enoa ke mosali oa mofuta oo; ha ke
tsebe. ’Me u a tseba ha Ke Jesu Kreste. Empa O teng mona. Ke
Eena. Joale Moea oa Hae o re tlotsang, o ka senola bothata ba
hae, joalokahaA entse homosali selibeng. Ntho eona eo.
132 ’Me, ka seo, athe baprista le baetapele ba letsatsi leo, ba itse,
“Monna enoa ke senohe, kapa liabolosi, Belsebule.”
133 Mosali enoa o itse, “Monghali, ke a bona hobane U
moporofeta. Re a tseba Messia o a tla, ’me e o e tla ba pontšo
ea Hae.”
134 Joale, ke ba ba kae ba tsebang ’nete eo? [Phutheho e re,
“Amen.”—Mong.] Be, haeba E le oa maobane, kajeno, le ka
mehla, na e ke ke ea eba pontšo ea Hae bosiung bona? [“Amen.”]
Na O e tšepisitse joalo, pejana ho bofelo ba nako? [“Amen.”] Joale
ho bona haebaA boloka tšepiso eaHae ho Peo eaAbrahama.
135 Joale ka mona haeba motho a e hopola e fosahetse, nyolohela
koano u etse ntho eona eo. Ha ho se joalo, joale se bue letho ka
eona. U na le monyetla.
136 Joale, ka Lebitso la Kreste, ke bea moea o mong le o mong
tlas’a taolo ea ka, tlotlisong le tlhomphong eaMolimo.
137 Ke tla tlameha ho bua le uena, nakoana, mofumahatsana.
U a tseba, Morena oa rona o buile le mosali eo selibeng. A re,
“Ntlisetse metsi.” O ne a etsa’ng?
138 Joale hlokomela, O boletse, ho Santa Johanne 5, “Kannete,
nete, Ke re ho lona, Mora,” e ne e le Eena, ’mele, “o sitoa ho
etsa letho a Inotši,” haese kamoo A boneng Ntate a sebetsa.
“Seo Ntate a se etsang, O se bontša Mora. Le a bona, Ke sitoa
ho etsa letho ke Inotši, haese kamoo Ke bonang Ntate a le etsa
kateng.” Joale, Jesu ha a etsa mohlolo le o mong pele Molimo
a Mo bontšitse ka pono; e seng ho Mo bolella tsebeng ea Hae,
empa ho Mo bontša. “Seo Ke se bonang,” e seng ho se utloa,
“bonang Ntate a se etsa.” Ke sona se Mo entseng Moporofeta ea
tšoanang le Moshe, joalokaha Moshe a boletse. Joale eitseha ha
A—A tsebile Ntate…One a le holim’a…
139 O ne a lebile Jeriko, empa A hloka ho feta le ka Samaria, ’me
A nyolohela motseng oa Sikare. ’Me joale bonang, Basamaria ba
ne ba lebeletse Messia.
140 Bajuda ba ne ba e lebeletse, ’meO ba bontšitse pontšo eaHae.
Filipi, Nathanaele, Petrose, hang feela hoba pontšo eo e etsoe, ba
itse, “U Mora oa Molimo.”

Rabbi a re, “Monna enoa ke Belsebule.”
141 Empa joale hopolang, Balichaba, rona, re ne re le maAnglo-
Saxon, re—re sa lebella Messia. Re ne re le bahetene, Baroma,
le joalo-joalo. Re ne re sa lebella Messia. O tlela feela ba Mo
lebeletseng.

142 Empa Basamaria ba ne ba Mo lebeletse, ka hona A tlameha
ho feta ho bona, ho nyoloha ka la Samaria. O lula fatše selibeng.
Mofumahatsana, mohlomong thaka ea hau, a tsoa. E ne e le
mosali ea mekhoa e mebe. U balile pale, ke a kholoa. ’Me O itse,
“Mosali, Mphe metsi.”
143 A re, “Oh, ha U a tšoanela, Mojuda, ho kopa Mosamaria
tse joalo.”
144 A re, “Holane u tsebile Ea buang le uena, u ka be u kopile
metsi ho ’Na.”
145 Puisano ea tsoela pele. Qetellong, A fumana bothata ba hae.
Le sa hopola e ne e le eng? A e-na le banna ba bangata haholo.
Le ho re, “E-ea lata monna oa hao, le tle koano.”

A re, “Ha ke na eèna.”
146 A re, “O boletse teng,” ho re, “hobane u bile le ba bahlano, le
eo u phelang le eena joale ha se oa hao.”
147 A re, “Monghali, ke a lemoha hobane U moporofeta. Re a
tsebaMessia o a tla, O tla re bolella lintho tsena.”

’Me A re, “Ke Eena.”
148 A siea nkho ea hae ea metsi, a mathela motseng, le ho re,
“Tloong, le bone Monna Ea mpoleletseng seo Ke se entseng. Na
enoa hase eena Messia?” Ba ne ba hlokile moporofeta ka lilemo
tse makholo. ’Me Monna ke enoa o ipoletseng e le Messia, le ho
paka e le e—emoporofeta, le ho bontša pontšo eaMessia.
149 Na e tla etsa hore u lumele ntho eona eo, ha A ka etsa eona
ntho eo, erekaha E le oa maobane, kajeno, le ka mehla, le ho
tšepisa kaMangolo ana hore O tla e etsa?

Na e tla etsa hore bamameli ba lumele? [Phutheho e re,
“Amen.”—Mong.]
150 U jeoa ke liphio. Haeba ho le joalo, phahamisa letsoho la hao.
151 Hobaneng e sa phetse ho qhomaka sefahlehong sa ka? E
mong o re, “O e hakantse.” Ha ke a e hakanya.
152 Mona, ke mosali ea lokileng. U a ntumela? Joale u a tseba
ha ke a e hakanya. E re ke bue se seng. Monna oa hao o teng. O
a sotleha, le eena. Ha a joalo? Maemo a mokokotlo. Ke hantle.
Ha se eona? U na le moshanyana ho uena. O a sotleha, le eena.
U batla hore a rapelloe. O na le bothata ba mahlo. Ke hantle. U
na le ngoanana e monyane, o jeoa ke liphio, joalo ka uena. Na ho
joalo? Joale bohle le ka fola, ha u ka lumela. U a e lumela?Molimo
a u hlohonolofatse. Ikele, u fole.
153 Na le a lumela? [Phutheho e re, “Amen.”—Mong.] Ke oa
maobane, kajeno, le ka mehla. Ke eng? O leka ho etsa’ng? Ho
lona, Peo ea Abrahama, O le bontša hore ha A shoa. Ke sitoa ho
etsa lintho tseo. Ha A shoa. Empa O a phela, ho le bontša hoba
le na le tokelo ea ho rua likhoro tsa sera sa lona. E tlameha ho e
batalatsa.

154 Mofumahali enoa, tloo le ka mona, nakoana feela. Re batla,
kae-kae re le lithaka, ke a kholoa. Empa ha re—ha re tsebane,
ka tsebo ea ka. Ha ke u tsebe, ’me re basele. Ha ke tsebe letho
ka uena. Ha ho le joalo, phahamisa letsoho la hao, u a bona.
[Khaitseli o re, “Ke hantle.”—Mong.] Bampa ba u file setlankana
sa thapelo, ’me ke uena enoa.Ho lokile. Joale haMorena Jesu…
155 Ha ’na, ha re re, ha nka leka ho nka sebaka sa Moena Oral
Roberts, kapa ba bang ba banna bao ba baholo ba tumelo, nka
re, “Mofumahali, molato ke’ng ka uena?”
156 U ka re, “Be, ke jeoa ke hore-le-hore.” Joale, mohlomong ha
a nepa. Le a bona? Ha ke tsebe. Le a bona? Empa, eena, u mo
bolella bothata.
157 A ka u bea matsoho, ho re, “Molimo o nthomile ho—ho
rapella bakuli. Na u lumela seo?” “E.” “Khanya ho Molimo! E-
ea, u e lumele.”
158 Ho lokile. Ho lokile. Molimo o e tšepisitse. Empa, le a bona,
re phela holingoana ho feta e—e letsatsing ho feta moo. Jesu
o tšepisitse, “Joaloka matsatsing a Sodoma. Mesebetsi eo Ke e
etsang le tla e etsa le lona.”
159 Joale ha Molimo o ka mpolella seo u bileng sona, u a tseba
ke ’nete kapa che. A ka u bolella seo u tla ba sona. ’Me haeba e
le ’nete, sena e tla be le ’nete, le hona. Haeba A u bolella, e ka ba
eng, ha ke tsebe; empa haA kampolella bothata ba hao.
160 Na le tla e lumela, le lona, mokhupi? [Phutheho e re,
“Amen.”—Mong.]
161 Ke tlameha ho khaotsa ruri. Khetlo le le leng leo, motho ea
tsoang mona nakoana e fetileng, e tlameha ho e thasisetsa. Jesu
o e entse khetlo le leng. Ha A e etsa hape le ka mohla. Bohle ba
Sikare ba e lumetse, ba lumetse bopaki ba mosali eo, eitseha a
fihla, a ba bolella, athe e ne e le mosali e mobe. Mokreste o sa
tsoa tloha kalaneng, ka pel’a lona bohle! Amen. Empa erekaha
nako ephirimile ho feta kamoo re nahanang,Morena a tsoele pele
ho Ipaka, Mohloli e moholo, ea matla, hore Peo ea Abrahama…
Empa joaloka Abrahama, O e etselitse Abrahama, hang; a ntoo e
timetsa, le ho e etsa hape. Abrahama a lumelaMolimo kamehla.
162 Hau a itlelamona.Mona u tletsemotho emong, ’me ke leleiti.
Ke khaitseli ea hao. [Khaitseli o re, “Oho Morena!”—Mong.] ’Me
leleiti le siriloe ke lefu. [“Khele!”] ’Me le jeoa ke e—e lefu la
tsoekere. [“Oh!”] ’Me ha a tsoe mona. [“Che.”] O tsoa e…O
tsoa Louisiana, naha e mokhoabo. [“Oh, oh!”] Hoo…’Me ntho
e ’ngoe ke ena, mokhupi o tle o tsebe. Morali oa hao u kula a
tiile, o rerile ho etela kopano ena, ’me o jeoa ke sethoathoa. [“Oh,
oh, oh!”] Ke ’nete. Seo ke nnete. Na ha ho joalo? [“Oh!”] U a
lumela joale? [“E. Amen.”] Ha u le Peo ea Abrahama, e amohele
u ikele, [“Morena oa ka! Morena oa ka!”] le ho fola ka Lebitso la
Jesu Kreste.

163 Le a lumela na? [Phutheho e re, “Amen.”—Mong.] Ehlile.
Hopolang, ke tšepiso ea Hae. O itse O tla e etsa. O boloka tšepiso
ea Hae.
164 U phela joang? Ha re tsebane. Ha ke u tsebe. Empa Molimo
o a u tseba. Na u a lumela Molimo o ka ntšenolela bothata ba
hao, joale u tseba e tlamehile ho tsoa matleng a mang a moea.
[Khaitseli o re, “Hantle.”—Mong.] Joale, e ka tsoa linthong tse
peli feela, tseo u ka li nahanang. Hoba e etsoe, ha e hlalosehe,
hobane ke semaka. ’Me, hape, ke mohlolo; ntho e itseng, be, ha e
etse mabaka, koana ke ’nete. E tla be e le mohlolo. ’Me joale u a e
tseba, hore ke ’nete kapa che, u tla tseba haAu boleletse ’nete.
165 Joale, hopola, ha ke usebe. E ka khona e be e eMong ea hosele
le ’na. Haeba u etsisa Bafarisi, le ho re, “Oh, ke moea o mobe,” u
inklela moputso oo. Ha u lumela e le Kreste, u inkela moputso oa
Hae. Lebaka leo u e lumelang, hoba O e tšepisitse letsatsi lena,
’me ha eso etsoe ho tlohamehleng eo ho fihla lena. Hoo ho e fetola
nako ea qetelo.
166 Motho ha a phetse ho hlaha pel’a hao, ka linako tsohle. Ke
monna, hlooho e putsoa. Ke monna oa hau. [Khaitseli o re, “E.”—
Mong.] O lutse hantle mono. O ntse a leka ho amohela pholiso
ea hae, a siriloe ke mofetše, hlahala, mofetše. U jeoa ke liphio,
bothata ba senya. [“E.”] Le Mongh. le Mof. Little. [“Re.”] Na ho
joalo? [“E.”] Lumelang ka pelo ea lona, ’me le fole.
167 “U bolela la hae, lebitso la bona?” Hobaneng, ruri. Na Jesu
ha a bolella Petrose, “Lebitso la hao u Simone,mora Jonase”?
168 Monna ke enoa. Re basele e mong ho e mong, monghali.
Ha ke u tsebe. Empa u monna, joalo ka—joaloka Petrose ha a
etla ho Morena Jesu, re a kopana. U a lumela ke mohlanka oa
Hae? Na u lumela seo ke se boletseng ke ’nete? [Moena o re, “E,
monghali. Ke etsa joalo, monghali.”—Mong.] Ha u ka e lumela!
[“E, monghali.”] ’Na, haeba nka u etsetsa letho, nka e etsa, empa
ha ho seo nka se etsang. O se a se entse; ke ntho e tla etsa hore u e
lumele. ’Me, u a bona, e ke ke ke ea eba nna. Holane e ne e le nna,
nka be ke—nka be ke u etsetsa sohle seo nka se khonang. Empa O
mphile neo, ’me ke iphomolela feela pel’a Hae, ’me O a bua. [“Ke
hantle. E, monghali.”] U lumela seo? [“E.”]
169 Na le lumela seo,mokhupi? [Phutheho e re, “Amen.”—Mong.]
170 Ke ne ke batlile ho fumanamonna. Lintho tse u jang li ngata.
Empa e ’ngoe ea lintho, ke lethopa leihlong la hao le letona.
Ke bothata ba hao ba sehlooho. Ntho e ’ngoe ke ena, mosali
ha a phetse ho hlaha mona. Ke mohatsao. U a lumela Molimo
o ka mpolella bothata ba mohatsao mona? Bothata ba hae bo
molomong. Ke meno a hae. Ke hantle. Na u a lumela Jesu eo, Ea
tsebileng Simone Petrose, a ka mpolella na u mang? [Moena o re,
“E.”—Mong.] Na e tla u thusa ho lumela haholo? [“E, monghali.”]
E tla etsa joalo? [“E.”] Oscar Barnes. [“Ke hantle.”] Na ho joalo?
Tloha ea hae, u fole.



22 LENTSWE LE BUILWENG

171 [Sekheo lebanteng—Mong.]…osele ho uena. ha ke u tsebe,
empa Molimo o a u tseba. U lumela O ka mpolella bothata ba
hao? Na u ka e lumela ka pelo ea hau eohle? Mathata a hau a
’metsong, le sefubengmona.Ke e—ke ho bola hamasapo. U ntse u
tsoa likotolana, joaloka, le mafito kahara masapo. Ke hantle. Ha
u tsoe mona. U ka hara e—e motse o teetsoeng hare ke lilamunu.
O lutse phuleng, ka tšenola ea mokoloko oa lithaba ka morao.
Ho na le hotele e bitsoang Antlers. Ke San Bernardino. Ke moo
u tsoang teng. Khutlela morao, Jesu Kreste o a u folisa, ha u ka
e lumela.
172 Mofetše o ka folisoa ke ho le hong feela, ke Molimo. U a
lumela O tla u folisa? [Moena o re, “Ke hlile ke etsa joalo.”—
Mong.] E lumele! E-ea, ’meMorenaMolimo a u phelise kahohle.
173 Haufinyane u bile kantle-…ho ferekana haholo, ho
ferekana ruri. Letšoho lena, mpa ea hau hlahetsoe ke maemo. Ha
u khone ho sila lijo; li khutlela hanong. Ke esiti e molomong oa
hao. Motšehare oa mantsiboea, o khathala haholo le ntho eohle.
U jeoa ke alsa maleng a hao. U a lumela ke Jesu Kreste ea ka
u bolellang seo? [Khaitseli o re, “E.”—Mong.] Tloha u je selallo
sa hao, ke hona. Lumela ka pelo ea hau eohle, Jesu Kreste o a
u folisa.
174 U phela joang? Lintho tse ngata li phoso. Empa e ’ngoe ea
lintho tseo u li tšabang, u tlil’o holofatsoa ke ramatiki. Empa na
u lumela Molimo o tla u folisa, ho u folisa eona? [Khaitseli o re,
“E.”—Mong.]
175 Morena Jesu, ke U rapela ho e abela khaitseli ea ka. Mo
buseletse pono ea hae. Tlosa bothata ba maleiti, le ho folisa
ramatiki, ka Lebitso la Jesu. Amen.
176 Ikele joale, u lumela. O tla e etsa, ’me ho tla itokela. U
se belaele, tsoelapele feela u tsamaee, le ho lumela ka pelo ea
hao eohle.
177 Lefu la pelo ke ntho e mpe, empa Kreste o folisa pelo. U
lumela seo? [Khaitseli o re, “E.”—Mong.] E-ea, u e lumele, ’me
tsohle li tla etsoa. Ho felile.
178 U lumela hobane u tlil’o holofala? Che, ha ke hopole joalo, le
hona. Mohopolo oa ka, ramatiki; seriti seo mono, oh, ke mofetše.
[Khaitseli o re, “Oh, oh!”—Mong.] U a lumela O tla e folisa? [“E,
bo.”] E-ea, u e lumele. O tla u pholosa.
179 Esale e u tšoenya, ho u lesa nakoana, ho thibana pelo. Empa
na u lumela e tla fela, bosiung bona? E-ea, u e lumele, JesuKreste
o a u folisa.
180 Ebile khathatsonyana, ho tsoa bothateng ba maleiti, nako
e telele. ’Me hape, u a, u tsoha ka thata hoseng. U sataletse,
matsoho a hau. U batla u sa kone ho tsamaea, ho fihlela
motšehare, ka nako. Ke ramatiki. E-ea, se belaele, ha u sa tla ba
le eona. E lumele feela, ka pelo ea hao eohle.

181 Lintho tsa hao li ’maloa, mathata. Empa ntho e u hlophang
habohloko, u nahanne ramatiki hape, etsoe ke eona, e u
holofatsang. U a lumela O tla u tsamaisa ’me u fole? [Khaitseli o
re, “E, monghali.”—Mong.] E-ea, u e lumele ka pelo ea hao eohle,
Jesu Kreste o tla u folisa.
182 Methapo ea pelo, le ramatiki, empa na u lumela Molimo o tla
u folisa? U etsa joalo? E-ea, ’meMorena Jesu a u folise.
183 Ruri mala a u file mathata a mangata lilemong tse ’maloa tsa
ho qetela, ha ho joalo? Ha a sa tla hlola hape. E-ea, u e lumele.
Molimo a u hlohonolofatse. U fole.
184 U ka kgona, le uena, mpa ea hao e folile. E-ea, u lumele ka
pelo ea hao eohle. Se belaele.
185 Ho hema ka thata, asthma eo ea khale e a u sithabetsa. Ha
ho joalo? Na u lumela e tla etsoa joale? [Moena o re, “E.”—Mong.]
Ho lokile, e-ea u e lumele. Amen.
186 Allelua! Na le lumela ka pelo eohle ea lona? [Phutheho e a
nyakalla—Mong.]
187 Bea butle nakoana. Ha le bone Leseli leo mono? Leleitinyana
la bammala le nchebile, le lutse hantle mona, le metse lethopa
lehlakoreng le letšehali. O jeoa ke liphio, mathata. U bile le
tumelo e ngata. Ha u a tlameha ho nyolohela mona. Ho felile. E
lumele feela. Amen. Eba le tumelo hoMolimo!

Na le lumela seo? [Phutheho e re, “Amen.”—Mohl.]
188 Na u a lumela, khaitseli, hore u tla hlola bothata boo ba
lesapo la mokokotlo, ea lutseng mono? U a lumela O tla u folisa?
Ke botle. Se belaele, ’me u ka e fumana ha umpa u e lumela.
189 Monna ea lutseng mona, a nchebile, o jeoa porosetate, ho
phaphama masiu le lintho. U a e lumela, monghali? E tla fela,
ke hona, ha u e lumela.
190 Monna oa bammala ke enoa o lutse mona, o nchebile. O jeoa
ke sethoathoa. O boetse o batla kolobetso ea Moea o Halalelang.
Ema ka maoto a hao, monghali, amohela pholiso ea hao. Molimo
a u fe kolobetso eaMoea o Halalelang. Amen.
191 Ea lutseng maloka le uena, mono ho lutse ngoana, le eena
o jeoa ke sethoathoa, u batla a akheha, o lutse kantle mono,
maloka. Na u a lumela Molimo o tla folisa ngoana, mono? U
lumela ka pelo eohle ea hao?Ka honaMolimo o tla folisa ngoana.
192 Le a lumela, e mong le e mong oa lona? [Phutheho e re,
“Amen.”—Mong.] Na ha—na ha A joalo, na ruri Eo ha se Peō
ea Borena ea Abrahama? [“Amen.”] Na Eo ha se Mohlōli ea
matla? [“Amen.”] Na O tšepisitse hoba le ka rua likhoro tsa sera?
[“Amen.”]
193 Ba tlamiloeng ba ba kae ho lona, ba utloang khatello ea sera?
Phahamisa matsoho a lona, hore le utloa khatello ea sera. ’Me
le Peo ea Abrahama, phahamisang matsoho a lona tjena. Ho re,

“Moena Branham, ke khekhethoa ke letsoalo.” Oh, liperesente
tse mashome a robeli tsa lona li joalo. Ho re, ke…Ho teteane
haholo joale, letšoele lohle le eba lesooana haholo, e batla e
mphoufatsa, kantle monomoo le leng teng.
194 Na ha le bone, mona mashome a mabeli kapa mashome
a mararo, mohlomong, a mathata, kapa ho feta, hantle mona
kalaneng ena le kantle ho letšoele leo, hore Molimo ha o hlolehe?
Ke Jesu Kreste oa maobane, kajeno, le ka mehla. Le lumela
seo? [Phutheho e re, “Amen.”—Mong.] Joale hobaneng, Peo ka
’ngoe ea Abrahama, hobaneng le sa tšoare senotlolo hona joale?
Mohloli e moholo, ea u hapetseng sona eona, o teng mona. O
ipakile a le teng. Le aMo lumela? [“Amen.”]
195 U ntoo nka senotlolo sa hao sa tumelo, nanabela ka matsoho
a hao, le ho re, “JesuKreste, ke lumella pholiso ea ka, hona joale.”
Ema ka maoto a hao. Phahamisa matsoho a hau, notlolla tumelo
ea hau joale. “Ke a lumela,Morena Jesu. Ke lumela hona joale.”
196 Joale beanang matsoho holimo. Bea matsoho e mong
matsoho ka nqane, Peo e ’ngoe ea Abrahama. Joale rapellamotho
eo. Ba behematsoho. Jesu o itse, “Mehlolo ena e tla tsamaea le ba
lumelang ke eona ena. Ha ba bea bakulimatsoho, ba tla fola.”
197 Satane, u hlotsoe ke ntoa. Ka Lebitso la Jesu Kreste, tsoa
mona, lesa batho bana ba ikele, bakeng sa khanya eaMolimo. 

